
1903 

Euskal-itz jostaldien Batzarrea 

(Euskal-festen XXII garren urtea) 

EUSKAL-FRANTZESAI AGURRA 

Berrogei pezetako aldeera eta bitezarra Irun-en irabazitako moldaera 

Bialdutzen dizutet 
gur bat benetan, 

oraiñ izkribatuko 
ditudan letretan; 
ez dijua agurra 

itz aberatsetan, 
baizikan moldakaitz ta 
oso traketsetan. 

Baña sinist zazute 
da benetakua, 
biotzaren erditik 
ateratakua; 
ez da otza, ez ere 
epeldutakua, 
baizik sutan burniya 
beziñ galdatua. 

Maitatzen ditut asko 
gizon mundukuak, 
baña chit banatiro 
euskal-errikuak; 
¿nola ez, izanika 
odol batekuak, 
t’itzkuntz, t'oitura garbi 
ber-beretakuak? 

¿Borra litzake Pausu 
zubiko arrayak, 
edo naiz Bidasoa 
deritzan ibayak, 
frantzes eta español 
euskaldunen nayak? 
¡nola!, baldin bagera 
guziak anayak! 

Odol batek errayak 
dizkigu bustitzen, 

itzkuntz batian denak 
gerade mintzatzen, 

oitura garbi berak 
ditugu gordetzen... 
¡beraz, nere anayak 

ditut nik agurtzen...! 

Arrera on bat egin 
nere agurrari, 
t'erregutu umilki 
Zeruko Aitari, 

osasuna deyola 
Euskaldun denari 
ala Español eta 
berdiñ Frantzesari. 

ENRIKE ELIZECHEA. 

1903 
Euskal-itz jostaldien Batzarrea 

(Euskal-festen XXII garren urtea) 

GERRA TA PAKIA 

Ogei ta bost pezetako aldeera eta bitezarra Irun-en irabazitako moldaera 

Egun dena igaro 
nuen mendietan 
ikusirik jarrita 
beren tontorretan, 
edertasun aundiak 
atze-aurrietan 
erri, baso, baserri, 
soro, zelayetan, 
batean bukatzeko 
inguru denetan, 

Jechi nitzan, penakin, 
menditik kalera 
sartu banitz bezela 
kartzela batera; 
afaldu ta ondoren 

joan nitzan oyera, 
mendiko neke ayek 
anchen utzitzera, 
obeto esateko 
deskansatutzera. 

Sartu nitzan oyean 
eta artu luak, 
(kanta bearrik ez du 
gizon nekatuak). 
Berriz ditut ikusten 
nik lengo lekuak, 
¡baña...! ¡ez zori gaiztoz 
len bezelakuak, 
baizik ordu guchiyan 
arrunt mudatuak! 


